
	АПСТРАКТ


Фондацијата Конрад Аденауер во соработка со Здружението на правници на Република Македонија и Здружението АТИНА од Србија го спроведуваат проектот “Создаваме заедно: мониторинг и застапување за заедницата” кој е финансиски поддржан од Европската унија. Главна цел на проектот е да ја подобри позицијата на бегалците и бегалците, посебно на жените и децата во локалните заедници во Македонија и Србија. За време на проектот ќе бидат развиени партиципативни механизми за постојан мониторинг и застапување за имплементација на ефективни интеграциски политики и услуги за бегалци, особено за жени и деца.

Мигрантската криза и бегалскиот бран во Европа во 2015 година претставување најголема хуманитарна катастрофа од Втората светска војна. Уште од почетокот на кризата над 1 милион бегалци и бегалци прејдоа во Европа во потрага по подобри можности. Главните земји на потекло на бегалците беа: Сирија, Афганистан и Ирак. Со својата централна позиција Македонија и Србија играат клучна улога во рамки на Балканската рута во движењето на бегалците кон западно европските земји.

Кризата претставуваше сериозен предизвик за двете земји кои беа приморани да го фасилитираат патувањето на бегалците и да обезбедат привремено сместување. Во тие рамки, двете земји воспоставија привремени центри за регистрација во август 2015 година како влезни точки каде бегалците и барателите на азил беа регистирани со можност да останат во земјата на 72 часа. 
Сепак ситуацијата се промени драматично во октомври/ноември 2015 кога земјите кои беа главна дестинација на бегалците (Австрија, Германија и Шведска) ги променија своите политики за примање на бегалци и започнаа да преговараат со Турција за запирање на бранот на бегалци преку Грција и Балканската рута. Конечно, по неколку месечни преговори, Европската унија и Турција направија договор за запирање на протокот на бегалци од Турција и на почетокот на март 2016 година Балканската рута беше ефективно затворена. Во тој случај голем број на бегалци беа “заробени” на територија на Република Македонија.

Трите партнерски организации на проектот во тоа време ги забележаа предизвици за локалното население и бегалците и значењето на меѓусебна толеранција и интеграција. Интеграцијата во оваа смисла значи обединување и здружување преку меѓусебно запознавање, разбирање и солидарност на локалното население со луѓето чија животна несреќа ги има приморано да се затекнат во странска земја.
Во такви околности, во февруари 2017 година започна спроведувањето на проектот “Создаваме заедно: Мониторинг и застапување за заедницата” кој се спроведува во 10 општини во Македонија и Србија и тоа: Скопје, Куманово, Гевгелија, Прешево, Врање, Ниш, Белград, Шид, Сремска Митровица и Суботица. 

Главните активности во проектот ќе се спроведуваат преку работата на Локалните мрежи во овие 10 општини. Локалните мрежи се составени од претставници од релевантни организации, институции и тела какo: центри за социјална работа, министерство за труд и социјална политика, локални општини, здравствени и образовни установи и невладини организации. Локалните мрежи во текот на проектот ќе имаат редовни состаноци каде ќе разменуваат искуство од секојдневната работи и притоа ќе помогнат во процесот на мониторинг и застапување на политиките на локално ниво.
	1. ВОВЕД


Република Македонија од нејзиното осамостојување се има соочено со три поголеми бегалски кризи. Како резултат на конфликтот во Косово во 1999 година повеќе од 360.000 лица побараа заштита во РМ. Ова беше прв пат државата да се соочи со масовен прилив на бегалци на својата територија. Најголемиот дел од овие лица беа сместени во колективни центри додека многу мал дел беа сместени во приватно сместување. Откако беа создадени услови за враќање во своите домови скоро сите лица се вратија на Косово. Во моментот во РМ има 245 лица кои имаат признаено право на меѓународна заштита.

Во 2001 година за време на внатрешниот конфликт во РМ 74.000 лица беа внатрешно раселени како резултат на борбите. Во овој случај поголемиот дел од ВРЛ беа сместени во приватно сместување додека само 3.328 лица беа сместени во колективни центри. На крајот на 2017 година вкупно 153 лица или 41 семејство сеуште имаат статус на ВРЛ.

Република Македонија како резултат на својата централна поставеност на Балканот беше дел од Балканската мигрантска рута која што се движеше по железничката пруга од Гевгелија на влезот во земјата од Република Грција до излезот кон Република Србија на железничкиот премин во с. Табановце. Откако започна раздвижувањето на балканската рута на почетокот поради немање на легален начин на транзит низ државата бегалците и бегалците беа приморани да се движат по небезбедни рути по должина на автопатот и железничката пруга. Одреден дел се одлучуваа транзитот низ државата да го организираат преку криумчари. 

Како резултат на зголеменото движење и несреќни случаи кои што се случија на железничката пруга, во јуни 2015 година Владата одлучи да пристапи кон измена на Законот за азил и привремена заштита (ЗАПЗ). Преку изразување на намера за поднесување на барање за азил во рок од 72 од моментот на влез во РМ на бегалците и бегалците им се овозможуваше легален транзит. Сепак воведувањето на оваа мерка доведе до создавање на тесно грло на влез во државата поради потребата од регистрација на лицата кои влегуваат во државата и нивно изразување на намера како би можеле легално да го продолжат своето патување. 

Република Македонија во текот на 2008 година усвои стратегија за интеграција на бегалци и странци за периодот 2009-2015 година. Оваа стратегија се фокусираше на следните сектори во процесот на интеграција: домување, здравствено осигурување, образование, вработување, социјална заштита и развој на заедницата. Општо земено, анализите на активностите спроведени во изминатите седум години покажаа дека поголемиот дел од помошта ги задоволила основните потреби, а дека се оствариле помали резултати по однос на вработувањето, образованието и долгорочните решенија за домување. 

1.1. Цели на мониторингот
Активностите на локалната мрежа која што функционира на територија на општина Бутел и Шуто Оризари се насочени кон анализа на услугите кои што бегалците и бегалците можат да ги добијат на територијата на општините, како и капацитетите за интеграција на лицата кои што се заинтересирани за останување во општината.
Посебно внимание при спроведување на мониторингот се посветува на правата на жените и децата како и на непридружуваните малолетници како најранливи категории и најчести жртви.

Овој извештајот е базиран на анализа на прибраните квалитативни и квантитативни податоци. Во него се разработува разбирање на перцепцијата и ставовите на возрасните/малолетните бегалци и баратели на азил за квалитетот на поддршката и задоволството од програмите и услугите кои се нудат за заштита на правата и поддршка на интеграцијата.

Потоа се врши мапирање на постоечките програми и услуги кои се реализираат, како и оценка на достапноста и квалитетот/задоволството од програмите и услугите кои им се нудат на бегалците/ барателите на азил- фокус на програми/услуги кои опфаќаат заштита на сите права;

За крај се врши препознавање на предностите и недостатоците на постоечките услуги, односно препознавање на услугите кои недостасуваат.
Табела 1. Цели и резултати на мониторингот
	Цели
	Резултати

	2. Утврден е степенот на заштита на правата на бегалците и квалитетот на понудената поддршка за интеграција: а. Право на заштита од дискриминација: б. Право на најдобар интерес на детето; в. Право на живот, опстанок и развој; г. Право на учество и слободно време; д. Право на образование; ѓ. Право на здравствена заштита.
	2.1. Идентификувани услуги/понудувачи на услуги во насока на заштита од дискриминација, определен опфат и квалитет

	
	2.2. Идентификувани услуги/понудувачи на услуги насочени кон заштита на најдобриот интерес на детето, определен опфат и квалитет.

	
	2.3. Идентификувани услуги/понудувачи на услуги насочени заштита на правото на живот, опстанок и развој, определен опфат и квалитет.

	
	2.4. Идентификувани услуги/понудувачи на услуги насочени кон обезбедување на правата на учество и квалитетно поминато слободно време, опфат и квалитет.

	
	2.5. Идентификувани услуги/понудувачи на услуги насочени кон обезбедување на правото на образование, определен опфат и квалитет.

	
	2.6. Идентификувани услуги/понудувачи на услуги насочени кон обезбедување на правото на здравствена заштита, определен опфат и квалитет.

	3. Идентификувани клучни препреки- внатрешни (капацитетите на институциите/понудувачите на услуги) и надворешни (околности и треднови), како и развиени препораки за унапредување; права и интеграција на бегалците (фокус на жени и деца)
	3.1. Направена општа анализа на капацитетите на институциите/понудувачите на услуги: индентификувани „тесни грла“, потреби за тренинг/додатна поддршка и друго.


1.2.  Методологија на мониторингот, прибирање на податоци, целни групи и инстументи
Со цел на спроведување на мониторинг активностите поврзани со бегалците/барателите на азил беа оформени фокус групи од страна на фокалните точки и членовите на локалната мрежа.

Прибирањето податоци во однос на достапноста и квалитетот/задоволството од програмите и услугите кои им се нудат на бегалците/барателите на азил беше спроведено преку директни средби и разговори на фокус групите со бегалците/барателите на азил. Дискусијата со бегалците се водеше согласно претходно подготвени прашалници кои се состоеја од податоци за испитаниците, мапирање на услуги и оценка на достапноста и задоволството од услугите. Истражувањето се спроведе на во два наврата во рамките на ПЦ Визбегово на територија на општина Бутел каде беа опфатени 8 баратели на азил. Првиот пат се одржа на 14 ноември 2017 година каде беа опфатени 5 баратели на азил од кои 4 беа мажи на возраст од 19-30 години и едно дете на возраст од 14-18 години. Вториот пат се одржа на 24 април 2018 година година каде беа опфатени 3 баратели на азил сите мажи на возраст од 19-30 години.
Од доставените прашалници за проценка на услугите за бегалците, бегалците и барателите на азил на територијата на град Скопје, одговори добивме од 7 институции даватели на услуги и тоа од: Министерството за внатрешни работи, општината Бутел, општината Шуто Оризари, Агенцијата за вработување на Република Македонија, Центар за јавно здравје-Скопје, Црвен крст на град Скопје и Македонското здружение на млади правници.

Воедно беше реализиран разговор во фокус групи со понудувачите на услуги кои се одзваа на поканата за средба. Меѓу нив беа од Министерството за труд и социјална политика, МВР, УНХЦР, Центарот за управување со кризи, предучилишни установи и основни и средни училиштa.
Табела 2. Истражувачки активности, целни групи, теми и инструменти

	Метод
	Целна група и број на испитаниците 
	Теми/области

	Фокус групи со бегалци на база на прашалници


	Бегалци присутни во ПЦ Визбегово, вкупно 8

	1. Право на недискриминација
2. Право на најдобар интерес на детето 

3. Право на живот, опстанок и развој
4. Право на учество и слободно време
5. Право на образование
6. Право на здравствена заштита
7. Други услуги добиени од бегалците неопфатени со прашалникот

	Длабински интервјуа
	Интервјуа беа направени со:општина Бутел, општина Шуто Оризари, Агенција за вработување на Република Македонија, Македонско здружение на млади правници, Центар за јавно здравје-Скопје, Црвен крст на град Скопје, Министерство за внатрешни работи
	· Се согледува прво обемот и видот на услуги, расположливите човечки ресурси, меѓуресорска соработка, предности, слабости и препораки, мапирање на потреби, оценка на достапност и квалитет на услуги.

	Фокус групи со понудувачи на услуги
	Министерство за труд и социјална политика, Министерство за внатрешни работи, Центар за управување со кризи, предучилишни установи, Основни и средни училипта, локални самоуправи.
	· Има согледување на потребите на бегалците, кои се најзагрозени група на бегалци/баратели на азил. Воедно дефинирање на капацитети на понудувачи на услуги, меѓусерорската соработка, дефинирање на предностите, слабостите и препораки. Воедно на крај јасно оценување на користоста и достапноста на услугите


1.3. Ограничување
Дел од испитувањата не беа направени зошто дел од институциите не искажаа подготвеност да одговорат на прашањата и анализите, односно не ја манифестираа потребната свест и подготвеност за едноков третман на темата и реалната потреба на бегалците. 

Како едно од ограчувањата при спроведување на ова истражување беше краткиот временски период кои повеќето од барателите на азил(бегалци) го минуваа во ПЦ Визбегово, особено лицата чија крајна дестинација беше една од државите на западно европските земји.

Поради овие причини истите не можеа целисходно да одговорат на прашалникот воден од фокус групите бидејќи немале потреба од услугите кои им се нудeле од старана на давателите на услуги од областа на заштитата на правата и поддршката при нивната интеграција во Р. Македонија.
	2. МАПИРАЊЕ, ОПФАТ И КВАЛИТЕТ НА УСЛУГИТЕ


Информациите наведени во ова поглавје се добиени непосредно од анкетираните мигарнти/баратели на азил односно треба да се има предвид дека нивните одговори зависат од нивото на степенот на нивното образование, возраста и преводот. Односно тоа е нивна лична перцепција за давателите на услуги на бегалците/барателите на азил во Република Македонија.
2.1. Заштита на правото од дискриминација
Обезбедување на правото за недискриминација подразбира реализација на услуги насочени кон работа во заедницата за намалување на социјалната дистанца како и прифаќање на бегалците кои престојуваат во општина Бутел и Шуто Оризари.
Клучни актери кои даваат поддршка во остварување на правата на бегалците/ките со фокус на превенција на дискриминација, односно прифаќање од страна на локалната заедница се : МТСП, ЛА СТРАДА и ЈРС.
	Институции/организации
	Активности/Услуга

	Министерство за труд и социјална политика
	Прифаќање, сместување и организирање на заеднички активности меѓу барателите на азил.

	Ла Страда
	Организирање на заеднички активности меѓу барателите на азил.

	ЈРС
	Организирање на заеднички активности меѓу барателите на азил.


Организација на заеднички активности помеѓу деца и млади од локално население и бегалците/ките не постојат.

Oрганизирани се заеднички активности само помеѓу малолетните бегалците од страна на Ла Страда, МТСП и ЈРС.  Истата била понудена на 1 малолетен мигрант/барател на азил, кој е многу задоволен од услугата и нејзината достапност.

Организација на заеднички активности помеѓу бегалците/ките и локалното население не постојат.

Организирани се заеднички активности само  помеѓу бегалците од страна на Ла Страда.  Истата била понудена на 2 бегалци/баратели на азил, кои се многу задоволни од услугата и нејзината достапност.

Волонтирање/пошош на бегалците/ките во заедницата не е понудена на ниту еден од анкетираните баратели на азил.
2.2. Заштита на правото на живот, опстанок и развој 

Заштита на правото на живот, опстанок и развој подразбира услуги насочени кон обезбедување на: заштита од насилство и дискриминација, ретрауматизација, бесплатна правна помош, информирање за правата и процедурите за барање азил и престој, бесплатен преведувач, сместување, нудење на старателска и згружувачка заштита, психо- социјална поддршка и материјална помош. Односно овие услуги се едни од примарните и неопходните при започнување на процесот на интеграцијата на бегалците во општините.
Клучни актери кои даваат поддршка во остварување на правата на бегалците/ките со фокус на заштита на правото на живот, опстанок и развој се: МТСП, МЗМП, МЗ, УНХЦР, ЈРС, ЛА СТРАДА, ИОМ и ПЦ Гази Баба.
	Институции и организации
	Активности/Услуга

	МТСП
	1. Заштита од насилство, ретрауматизација и дискриминација
2. Постапување во случаи на насилство
3. Правна заштита
4. Бесплатен преведувач
5. Сместување во ПЦ Визбегово и безбедна куќа (храна, облека, хигиена)
6. Услуга за сместување на деца и млади
7. Нудење на старателска и згружувачка заштита се врши преку Центрите за социјална заштита при МТСП
8. Застапување на правата и интересите на мали деца во различни постапки се врши преку старателот назначен од Центрите за социјална заштита при МТСП
9. Услуги на Советување и поддршка: Психо- социјална поддршка, тераписко советување и ретрауматизација
10. Еднократна материјална помош

	МЗМП
	1. Заштита од насилство, ретрауматизација и дискриминација
2. Правна заштита
3. Бесплатна правна помош
4. Информирање за правата и процедурите за барање азил и престој
5. Бесплатен преведувач

	УНХЦР
	1. Бесплатен преведувач

	ЈРС
	1. Постапување во случаи на насилство
2. Сместување во безбедна куќа (храна, облека, хигиена)
3. Услуга за сместување на деца и млади

	ЛА СТРАДА
	1. Заштита од насилство, ретрауматизација и дискриминација
2. Бесплатен преведувач
3. Услуги поврзани со сместување како донации на храна, облека и хигиена
4. Услуги на Советување и поддршка: Психо- социјална поддршка, тераписко советување и ретрауматизација

	МВР – ТЦ Гази Баба
	1. Сместување во ТЦ Гази Баба при МВР (храна, облека, хигиена)
2. Во ТЦ Гази Баба при МВР се врши сместување на жртви на насилство и трговија со луѓе

	МЗ
	1. Услуги на Советување и поддршка: Психо- социјална поддршка, тераписко советување и ретрауматизација

	ИОМ
	1. Услуги поврзани со сместување како донации на храна, облека и хигиена
2. Услуги на Советување и поддршка: Психо- социјална поддршка, тераписко советување и ретрауматизација


Заштита од насилство, ретрауматизација и дискриминација- реакција на институциите/организациите преку нудење директна заштита е дадена од страна на МТСП, ЛА СТРАДА и МЗМП на 3 бегалци/баратели на азил кои се многу задоволни од услугата и нејзината достапност.

Постапување во случаи на насилство (процесирање и заштита на жртвите) имало кај 1 бегалец/барател на азил од страна на МТСП и ЈРС за што истиот е многу задоволен од услугата и нејзината достапност.

Досега немало потреба од кривично – правна заштита и обештетување кај анкетираните бегалци/баратели на азил.

Дадена е помош при судски процеси во постапката за азил од странана МЗМП на двајца бегалци/баратели на азил кои се многу задоволни од услугата и нејзината достапност
Бесплатна правна помош односно помош при судски процеси дадена е од страна на МЗМП на 7 бегалци/баратели на азил во постапката за азил, а кои се многу задоволни од услугата и нејзината достапност

Услугата на информирање за правата и процедурите за барање азил и престој во Македонија дадена е од страна на МЗМП на 7 бегалци/баратели на азил кои се многу задоволни од услугата и нејзината достапност

Услагата за бесплатен преведувач е дадена од странана УНХЦР, баратели на азил, ЛА СТРАДА и МЗМП на 5 бегалци/баратели на азил кои се многу задоволни од услугата и нејзината достапност

Услуги за сместување на бегалци/баратели на азил даваат ПЦ Визбегово – МТСП, ТЦ Гази Баба – МВР и Безбедна куќа во сопственост на ЈРС а со која раководи МТСП.

Во ПЦ Визбегово се сместуваат лица баратели на азил во Р. Македонија, од чии услуги 6 баратели на азил се многу задоволни, а додека 1 барател на азил е незадовален од услугите и условите на центарот.

Во ТЦ Гази Баба – МВР било сместено едно лице бегалец кое тамошните услови ги опиша како минимално задоволителни.

Во безбедната куќа е сместено едно малолетно лице барател на азил кое премногу е задоволно од услугите и условите за сместување.

Услуга за сместување: деца и млади во институции за социјална заштита (Заводи за воспитување на млади и други) се нуди преку МТСП во безбедна куќа. Во неа е сместено едно малолетно лице барател на азил кое премногу е задоволно од услугите и условите за сместување.

Во однос на услуга за надзор врз вршењето на родителските права до сега не е детектитан таков случај кај анкетираните бегалци/баратели на азил, односно немало потреба од вакви услуги.
Услугата за нудење на старателска и згружувачка заштита: сместување во старателско или згрижувачко семејство се нуди преку Центрите за социјална работа при МТСП.
На едно малолетен барател на азил поставен е старател од страна на ЦСР – МТСП, за чии услуги истиот е премногу задоволен.

Во однос на услугата за кривично-правна заштита на малолетните чинители на кривични и прекршочни дела, до сега ваков случај не е детектиран кај анкетираните бегалци/баратели на азил, односно немало потреба од вакви услуги.
Во однос на услугата на застапување на правата и интересите на мали деца во различни постапки пред суд е дадена на еден малолетен барател на азил преку МЗМП а со согласност на неговиот законски старател назначен од страна на ЦСР – МТСП, а од чии услуги истиот е премногу задоволен.

Услуги на кривично-правна заштита на малолетни чинители на кривични и прекршочни дела не се детектиран кај анкетираните бегалци/баратели на азил односно немало потреба од вакви услуги.
Услуги на сместување во прифатилиште/засолниште (жртви на насилство и трговија со луѓе) дава ТЦ Гази Баба.
Еден мигрант/барател на азил бил фатен на илегален влез на граничниот премин кај Гевгелија кој потоа бил сместен во ТЦ Гази Баба и таму задржан 50 дена. Истиот тамошните услуги и услови ги оцени како добри.

Услуги на советување и поддршка: психо- социјална поддршка, тераписко советување и ретрауматизација им биле дадени на 5 баратели на азил од страна на Старател од ЦСР – МТСП, ИОМ, ЛА СТРАДА и на клиника – МЗ. Овие лица генерално се многу задоволни од услугите додека само еден мигрант/барател на азил кој бил хоспитализиран на клиника (државна болница) е незадоволен од тамошните услуги.

Еднократна материјална помош добиле три лица сместени во ПЦ Визбегово во вид на храна и хигиенски пакети како на пример сапун и шампон и истите се многу задоволни.

Во однос на хигиенските пакети како недостакот кажаа дека во нив немало четка и паста за заби.

2.3. Заштита на најдобриот интерес на детото
Заштита на најдобриот интерес на детото подразбира услуги насочени кон процена на најдобриот интерес на дете до 18 години особено на непрудружуваните малолетници и реализација на тие услуги.
Клучни актери кои даваат поддршка во остварување на Заштита на најдобриот интерес на детото се: Старател-ЦСР-МТСП, ЛА СТРАДА, ЈРС, МЗМП, МЗ, УНХЦР и ИОМ.
	Институции и организации
	Активности/Услуга

	ЦСР-МТСП

Старател-ЦСР-МТСП
	1. Процена на најдобриот интерес на дете до 18 години се врши преку преку Центрите за социјална заштита при МТСП

2. Заштита од насилство, ретрауматизација и дискриминација
3. Сместување во безбедна куќа (храна, облека, хигиена)

4. Услуга за сместување на деца и млади

5. Нудење на старателска и згружувачка заштита се врши преку Центрите за социјална заштита при МТСП

6. Застапување на правата и интересите на мали деца во различни постапки се врши преку старателот назначен од Центрите за социјална заштита при МТСП



	МЗМП
	1. Правна заштита
2. Бесплатна правна помош
3. Информирање за правата и процедурите за барање азил и престој


	УНХЦР
	1. Заштита на најдобриот интерес на дете барател на азил

	ЈРС
	1. Сместување во безбедна куќа (храна, облека, хигиена)

2. Услуга за сместување на деца и млади

	ЛА СТРАДА
	1. Заштита од насилство, ретрауматизација и дискриминација
2. Услуги поврзани со сместување како донации на храна, облека и хигиена

3. Услуги на Советување и поддршка: Психо- социјална поддршка, тераписко советување и ретрауматизација

	МЗ
	1. Медицински Услуги

	ИОМ
	1. Услуги поврзани со сместување како донации на храна, облека и хигиена

2. Услуги на Советување и поддршка: Психо- социјална поддршка, тераписко советување и ретрауматизација


Од страна на единствениот малолетен барател на азил не е сватено прашањето и незнаеше да одговори иако на истиот му е поставен старател од страна на ЦСР, кој за него односно за негов најдобар интерес има побарано азил во Република Македонија.
2.4.  Заштита на правото на учество и квалитетно поминато слободно време

Заштита на правото на учество и квалитетно поминато слободно време подразбира услуги насочени кон организирање работилници, настани и превземање активности насочени кон подобрување на психо социјалниот живот на бегалците.
Клучни актери кои даваат поддршка во остварување на заштита на правото на учество и квалитетно поминато слободно време се: МТСП, УНХЦР, ЛА СТРАДА, ИОМ и ЈРС.
	Институции и организации
	Активности/Услуга

	ПЦ Визбегово – МТСП
	1. Детско катче / Младинско катче - работилници и други програми за деца и млади

	УНХЦР
	1. Детско катче / Младинско катче - работилници и други програми за деца и млади

	ЈРС
	1. Детско катче / Младинско катче - работилници и други програми за деца и млади
2. Библиотека и играчки

	ЛА СТРАДА
	1. Детско катче / Младинско катче - работилници и други програми за деца и млади

	ИОМ
	1. Детско катче / Младинско катче - работилници и други програми за деца и млади


Услуги како од типот на Детско катче / Младинско катче / Безбедносно катче - работилници и други програми за деца и млади се  обезбедуваат главно МТСП, ЛА СТРАДА; ЈРС но и УНХЦР и ИОМ. Еден малолетен барател на азил е премногу задоволен од нивните услуги.

Услуги од типот на библиотека и играчки се обезбедени од страна на ЈРС за која еден малолетен мигрант/барател на азил е премногу задоволен.

Програми за зајакнување на жените и девојките односно програми за жени: јога, креативни работилници не се пријавени од страна на анкетираните бегалци/баратели на азил имајќи во предвид дека сите се од машки пол.
2.5. Заштита на правото на образование
Заштита на правото на образование подразбира услуги насочени кон: спроведување на основна образовна проценка на деца и возрасни бегалци/баратели на азил при влез во образовниот процес, градење на педагошки профил, покривање на материјаните трошоци поврзани со образовниот процес, реализација на разни формални и неформални образовни програми за деца и возрасни бегалци/баратели на азил.
Клучни актери кои даваат поддршка во остварување на заштитата на правото на образование се : МТСП, ПЦ Визбегово – МТСП, Старател – ЦСР – МТСП, ЛА СТРАДА , ЈРС, ИОМ, УНХЦР, Детско село СОС и МЗМП.
	Институции и организации
	Активности/Услуга

	ПЦ Визбегово – МТСП

Старател – ЦСР - МТСП


	1. Спроведување на основна образовна проценка на децата / младите при влез во образовниот процес
2. Градење на педагошки профил
3. Обезбедување на бесплатен превоз до училиште
4. Реализација на програми за неформално образование: учење на јазикот и културата на земјата на престој
5. Истражување на животната средина и теренски посети
6. Реализација на програма за поддршка на интеграцијата: работилници за социјална поддршка
7. Реализација на програми за неформално образование: часови за писменост за возрасни
8. Реализација на програми за неформално образование: часови за ИКТ за возрасни / деца и млади

	УНХЦР


	1. Спроведување на основна образовна проценка на децата / младите при влез во образовниот процес
2. Реализација на програми за неформално образование: учење на јазикот и културата на земјата на престој
3. Истражување на животната средина и теренски посети
4. Реализација на програма за поддршка на интеграцијата: работилници за социјална поддршка
5. Обезбедување едукативни материјали за возрасни / родители / деца и млади луѓе
6. Реализација на програми за неформално образование: часови за писменост за возрасни
7. Реализација на програми за неформално образование: часови за ИКТ за возрасни / деца и млади

	ЛА СТРАДА


	1. Спроведување на основна образовна проценка на децата / младите при влез во образовниот процес
2. Реализација на програми за неформално образование: креативни и уметнички работилници
3. Реализација на програми за неформално образование: граѓанско образование, човекови права и антидискриминација
4. Реализација на програми за неформално образование: часови по странски јазици за деца
5. Реализација на програми за неформално образование: учење на јазикот и културата на земјата на престој
6. Истражување на животната средина и теренски посети
7. Реализација на програма за поддршка на интеграцијата: работилници за социјална поддршка
8. Обезбедување едукативни материјали за возрасни / родители / деца и млади луѓе
9. Реализација на програми за неформално образование: часови за писменост за возрасни

	ИОМ


	1. Спроведување на основна образовна проценка на децата / младите при влез во образовниот процес
2. Обезбедување на бесплатен превоз до училиште
3. Обезбедување едукативни материјали за возрасни / родители / деца и млади луѓе

	ЈРС
	1. Спроведување на основна образовна проценка на децата / младите при влез во образовниот процес
2. Реализација на програми за неформално образование: часови по странски јазици за деца
3. Реализација на програми за неформално образование: учење на јазикот и културата на земјата на престој
4. Истражување на животната средина и теренски посети
5. Реализација на програма за поддршка на интеграцијата: работилници за социјална поддршка
6. Реализација на програми за неформално образование: часови за ИКТ за возрасни / деца и млади

	МЗМП
	1. Обезбедување едукативни материјали за возрасни / родители / деца и млади луѓе

	Детско село СОС
	1. Истражување на животната средина и теренски посети


Услугата за спроведување на основна образовна проценка на децата / младите при влез во образовниот процес e обезбедена главно преку МТСП, ЛА СТРАДА, ЈРС, ИОМ но и УНХЦР.
Еден малолетен барател на азил е премногу задоволен од нивните услуги.

Услугата на градење на педагошки профил  ја обезбедува МТСП од која еден малолетен барател на азил е премногу задоволен од истата.

Услугата на бесплатен превоз до училиште ја обезбедуваат МТСП и ИОМ, од која еден малолетен барател на азил кој е премногу задоволен.

Обезбедување на храна во училиште не е пријавено од страна на анкетираните бегалци/баратели на азил
Не постои реализација на образовната програма за деца и млади во формалното образование.
Реализација на програми за неформално образование како креативни и уметнички работилници се организирани од страна на ЛА СТРАДА од кои двајца бегалци/баратели на азил (1малолетник) се премногу задоволни.

Реализација на програми за неформално образование: граѓанско образование, човекови права и антидискриминација се организирани од страна на ЛА СТРАДА од кои еден малолетен мигрант/барател на азил е премногу задоволен.

Реализација на програми за неформално образование: часови по странски јазици за деца се организирани од страна на ЛА СТРАДА и ИОМ од кои еден малолетен мигрант/барател на азил е премногу задоволен.
Реализација на програми за неформално образование: учење на јазикот и културата на земјата на престој се организирани од страна на ЛА СТРАДА, МТСП, ЈРС и УНХЦР од кои еден малолетен мигрант/барател на азил е премногу задоволен.

Истражување на животната средина и теренски посети до сега се организарани два пати.  Од страна на МТСП и ЈРС е орагнизирана посета на кањон Матка. А од страна на Детско село, ПЦ Визбегово, УНХЦР и ЛА СТРАДА е оргинизарана посета и гледање филм во кино.
Од овие посети се премногу задоволни тројца бегалци/баратели на азил (1 малолетен).

Реализација на програма за поддршка на интеграцијата: работилници за социјална поддршка се организирани од страна на МТСП, ЈРС, УНХЦР, ЦСР-Старател и ЛА СТРАДА. Овие услуги ги користеле тројца бегалци/баратели на азил и истите ги оценија како добри.

Работилници за родители: поттикнување на раниот развој на децата не е пријавено од страна на анкетираните бегалци/баратели на азил.
Едукативни материјали за возрасни / родители / деца и млади луѓе се обезбедувани од страна на ЛА СТРАДА, МЗМП, УНХЦР и ИОМ, од кои 4 бегалци/баратели на азил се задоволни.
Реализација на програми за неформално образование: часови за писменост за возрасни се организирани од страна на МТСП, УНХЦР и ЛА СТРАДА. Овие услуги ги користеле 4 бегалци/баратели на азил и истите ги оценија како многу добри.
Реализација на програми за неформално образование: часови за ИКТ за возрасни / деца и млади се организирани од страна на МТСП, УНХЦР и ЈРС. Овие услуги ги користеле 2 бегалци/баратели на азил и истите ги оценија како многу добри.

Во однос достапноста на интернет поврзување, кажаа дека таа услуга ја имале само во главната соба во склоп на ПЗ Визбегово.

2.6. Заштита на правото на здравствена заштита

Заштита на правото на здравствена заштита подразбира услуги насочени кон здравствена заштита (примарна, секундарна и терцијална), медицинска проценка и мониторинг, мобилни тимови на лекари и хигиенски пакети.
Клучни актери кои даваат поддршка во остварување на заштита на правото на здравствена заштита се: лекар преку МЗ, МТСП, Старател – ЦСР – МТСП, ПЦ Визбегово – МТСП, Болница во ШО (МЗ), ПЦ Гази Баба, Клиника-МЗ и УНХЦР,
	Институции и организации
	Активности/Услуга

	Со дозвола на МТСП, Старател – ЦСР – МТСП
и ПЦ Визбегово – МТСП, МЗ дава лекарски услуги.
	1. Услуги за здравствена заштита (примарна, секундарна и терцијална)
2. Медицинска проценка и мониторинг (медицински сестри вработени во заводи/ медицински сестри од здравствени домови
3. Делење на хигиенски пакети
4. Мобилни тимови на лекари

	МЗ
Лекар – МЗ

Болница во ШО – МЗ

Клиника МЗ
	1. Услуги за здравствена заштита (примарна, секундарна и терцијална)
2. Медицинска проценка и мониторинг (медицински сестри вработени во заводи/ медицински сестри од здравствени домови
3. Мобилни тимови на лекари

	ПЦ Гази Баба
	1. Услуги за здравствена заштита (примарна)
2. Делење на хигиенски пакети

	УНХЦР
	1. Медицинска проценка и мониторинг (медицински сестри вработени во заводи/ медицински сестри од здравствени домови


Итна медицинска помош нуди МЗ во координација со МТСП, која ја имаат користено 2 бегалци/баратели на азил и од која услуга се премногу задоволни.

Услуги за здравствена заштита (примарна, секундарна и терцијална)

Овие услуги во ПЦ – Визбегово се овозможени преку лекар кој доаѓа секој вторник и четврток. Исто така бегалците/барателите имаат пристап до овие услуги во болницата во Шуто Оризари и државниот клинички центар во Скопје. Во склоп на ТЦ Гази Баба е обезбедена примарна здравствена заштита. Овие услуги 8 бегалци ги оценија како генерално како многу добри, освен во еден случај лицето не било задоволно од услугите на клиничкиот центар. Исто така ако имало потреба во ПЦ Визбегово доаѓало амбулатно возило кое вршело транспорт до клиника.

Делење на хигиенски пакети
Во ПЦ Визбегово еднаш неделно се делат хигиенски пакети (сапун,шампон) кои 4 бегалци/баратели на азил ги оценија како добри но се задоволнителни.

Во ТЦ Гази Баба вакви услуги еден мигрант ги опиша како многу лоши односно како и да не постојат.
	3. АНАЛИЗА НА КАПАЦИТЕТИТЕ НА ПОНУДУВАЧИ НА УСЛУГИ


Сите понудувачи на услуги сметаат дека поседуваат доволен број на капацитети за да одговорат на терен и тоа во однос на: доволен број на соработници/чки; стручни познавања и вештини на соработниците како и достапоност и квалитет на услугите кои тие гу нудат.
Табела 7 – Проценка на капцитетите на понудувачи на услуги во општина Бутел и Шуто Оризари.
	Институција/Организација
	Силни страни
	Слаби страни


	Црвен Крст на Град Скопје
	Стручен кадар имаат доволен, волонтери, искуство и мотивираност во работа со ранливи групи исто така.
На дневна основа реагираат на потребите за давање на услуги
	Недоволна опременост со материјали и недоволна соработка со сите невладини организации.

	Агенција за вработување на Република Македонија
	Во рамки на Агенцијата се формирани четири центри за бегалци: Скопје, Охрид, Битола и Струмица. Таму се обезбедуваат информации за законските можности и начини за вработување и работа во други држави, како и услови за работа во Република Македонија.
Спроведува давање на видови на услиги за поддршка, за евидентираните невработени оица, меѓу кои се лицата од различни категории жени, млади долгорочно невработени и други лица.

Изработен е пропаганден материјал за информирање за добивање на работна дозвола за бегалци и лица под субсидијарна заштита.

Активно вкчучена во решавањето на прашања од ромската националност.
	Нема надлежност за националните политики од областа на образованието, кои што директно се однесуваат на услуги кои им се нудат на бегалците. 
Услугите во бегалските центри најчесто ги користат македонски државјани за да добијат информации за услуги и работа во други држави.

	Македонско здружение на млади правници 
	Развиена теренска канцеларија за помош на лица баратели на азил и лица со признато право на азил
Имаат доволен број на соработници за постоечките потреби, има доволно познавање на вештини за реализација на услугите
	Нема информации

	Центар за јавно здравје на град Скопје
	Бројот на расположливи соработници е доволен во моментот. 
Кадарот ги имa потребните познавања од областа на континуирана едукација
Се гради свест за одбегнување на ризиците по општото здравје, избегнување на преносливи болести или од заразни.

Треба да се развие систем на информирање кај адолесцентите  за спречување од рана и несакана бременост.

Во делот на услугите немаат доволно информации.
	Има јазични бариери и затоа треба навреме да се направат проценки за владеење на јазикот со кој ќе се комуницира.
Потребни се визуелни средства за дневните активности.

Немаат доволно информации за вклучување во волонтерски активности во заедницата. 


3.1 Меѓусекторска соработка

Понудувачите на услугите остваруваат редовна соработка со институциите на системот.

	Назив на институција
	Интензитет на соработка 
	Природа на соработка

	Локални самоуправи
	Редовна соработка според потребите
	Реализација на проекти

	МТСП
	Редовна соработка според потребите
	Реализација на проекти

	МВР
	Редовно се остварува, според договорен протокол
	Реализација на проекти

	УНХЦР
	
	Реализација на проекти и меѓусебна соработка

	Центар за управување со кризи
	Понекогаш, според претходно дефинирани ситуации
	Координација и информирање

	Предучилишни установи
	Редовно се остварува, според договорен протокол
	Во процесот на спроведување на предавањата, трибините и семинарите на преходно договорена тема во доменот на услугите.

	Основни училишта и средни училишта
	Редовно се остварува, според договорен протокол
	Во процесот на спроведивање на предавањата, трибините и семинарите на преходно договорена тема во доменот на услугите.


Сите понудувачи на услуги сметаат дека е многу важно да се остварува редовна соработка и контакт со институциите на системот. Понатаму, најголем дел од понудувачите на услугите сметаат дека актерите на локално ниво доволно соработуваат.
3.2 Корисност и достапност на услуги за бегалците
Во рамки на фокус групата на понудувачи на услуги дадени се правата преку различни услуги и воедно колку тие се користини или пак достапни, односно недостапни за бегалците.
	
	
	

	Право на недискриминација
	Организација на заеднички активности помеѓу деца и млади од локално население и бегалците/ките
	Услугата е многу корисна (4), но е многу малку достапна (2)

	
	Организација на заеднички активности помеѓу бегалците/ките и локалното население
	Услугата е многу корисна (4), но е многу малку достапна (2)

	
	Вклучување на  бегалците во волонтерски активности во заедницата
	Услугата е многу корисна (4), и е донекаде достапна (3)

	Право на најдобар интерес на детете
	Процена на најдобриот интерес на дете до 14 години
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Процена на најдобриот интерес на дете од 14 до 18 години
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Процена на најдобриот интере на дете/малолетник во тек на кривична постапка
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	Право на живот, опстанок и развој
	Заштита од насилство, ретрауматизација и дискриминација- реакција на институциите/организациите преку нудење директна заштита
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Постапување во случаи на насилство (процесирање и заштита на жртвите)
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Правна заштита: помош при судски процеси, кривично-правна заштита на возрасни лица и малолетници, обештетување и др.
	Услугата е многу корисна (4), исто така и достапна (4), додека квалитетот е одличен (4)

	
	Бесплатна правна помош: Помош при судски процеси
	Услугата е многу корисна (4), исто така и достапна (4), додека квалитетот е одличен (4)

	
	Информирање за правата и процедурите за барање азил и престој во Македонија
	Услугата е многу корисна (4), исто така и достапна (4), додека квалитетот е одличен (4)

	
	Услуга за бесплатен преведувач
	Услугата е многу корисна (4), исто така и достапна (4), додека квалитетот е одличен (4)

	
	Услуга за сместување: Центар за сместување на азиланти и Центар за привремено сместување на бегалци (сместување, храна, обувки, облека, хигиена и друго)
	Услугата е многу корисна (4), и е достапна (4), додека квалитетот е донекаде достапен (3)

	
	Услуга за сместување: деца и млади во институции за социјална заштита (Заводи за воспитување на млади и други)
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Надзор врз вршењето на родителските права
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Нудење на старателска и згружувачка заштита: сместување во старателско или згрижувачко семејство.
	Услугата е многу корисна (4), и е малку достапна (2), додека квалитетот е исто така донекаде достапен (3)

	
	Кривично-правна заштита на малолетните чинители на кривични и прекршочни дела.
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Застапување на правата и интересите на мали деца во различни постапки пред суд
	Услугата е многу корисна (4), и е достапна (4), додека квалитетот е донекаде достапен (3)

	
	Кривично-правна заштита на малолетни чинители на кривични и прекршочни дела
	Услугата е многу корисна (4), и е достапна (4), додека квалитетот е донекаде достапен (3)

	
	Сместување во прифатилиште/засолниште (жртви на насилство и трговија со луѓе)
	Услугата е многу корисна (4), и е донекаде достапна (3), додека квалитетот е исто така достапен (4)

	
	Советување и поддршка: Психо- социјална поддршка, тераписко советување и ретрауматизација
	Услугата е многу корисна (4), и е достапна (4), додека квалитетот е донекаде достапен (3)

	
	Еднократна материјална помош
	Услугата е многу корисна (4), и е донекаде достапна (3), додека квалитетот е мал (2)

	Право на учество и слободно време
	Детско катче / Младинско катче / Безбедносно катче - работилници и други програми за деца и млади
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Библиотека за играчки
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Програми за зајакнување на жените и девојките
	Услугата е многу корисна (4), и е донекаде достапна (3), додека квалитетот е исто така донекаде достапен (3)

	
	Програми за жени: јога, креативни работилници итн.
	Услугата е многу корисна (4), и е малку достапна (3), додека квалитетот е на ниско ниво (2)

	Право на образование
	Спроведување на основна образовна проценка на децата / младите при влез во образовниот процес
	Услугата е многу корисна (4), и е малку достапна (2), додека квалитетот е исто така мал (2)

	
	Градење на педагошки профил
	Услугата е многу корисна (4), и е малку достапна (2), додека квалитетот е исто така мал (2)

	
	Обезбедување на бесплатен превоз до училиште
	Услугата е многу корисна (4), и е малку достапна (2), додека квалитетот е исто така мал (2)

	
	Обезбедување на храна во училиште
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на образовната програма за деца и млади во формалното образование
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на програми за неформално образование: креативни и уметнички работилници
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на програми за неформално образование: граѓанско образование, човекови права и антидискриминација
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на програми за неформално образование: часови по странски јазици за деца
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на програми за неформално образование: учење на јазикот и културата на земјата на престој
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на програми за неформално образование: часови по српски јазик за деца
	Услугата е многу корисна (4), и е малку достапна (2), додека квалитетот е исто така мал (2)

	
	Истражување на животната средина и теренски посети
	Организациите не поседуваа информација во однос на оваа услуга

	
	Реализација на програма за поддршка на интеграцијата: работилници за социјална поддршка
	Услугата е многу корисна (4), и е малку достапна (2), додека квалитетот е задоволувачки (3)

	
	Работилници за родители: поттикнување на раниот развој на децата
	Услугата е многу корисна (4), и е малку достапна (2), додека квалитетот е задоволувачки (3)

	
	Обезбедување едукативни материјали за возрасни / родители / деца и млади луѓе
	Услугата е многу корисна (4), и е донекаде достапна (3), додека квалитетот е исто така добар (4)

	
	Реализација на програми за неформално образование: часови за писменост за возрасни
	Услугата е многу корисна (4), и е малку достапна (2), додека квалитетот е исто така мал (2)

	
	Реализација на програми за неформално образование: часови за ИКТ за возрасни / деца и млади
	Услугата е донекаде корисна (3), и е недостапна (1), додека квалитетот е исто така мал (2)

	Право на здравствена заштита
	Итна медицинска помош
	Услугата е многу корисна (4), и е достапна (4), додека квалитетот е исто така добар (4)

	
	Услуги за здравствена заштита (примарна, секундарна и терцијална)
	Услугата е многу корисна (4), и е донекаде достапна (3), додека квалитетот е исто така добар (4)

	
	Медицинска проценка и мониторинг (медицински сестри вработени во заводи/ медицински сестри од здравствени домови
	Услугата е многу корисна (4), и е донекаде достапна (3), додека квалитетот е исто така добар (4)

	
	Мобилни тимови на лекари
	Услугата е многу корисна (4), и е донекаде достапна (3), додека квалитетот е исто така добар (4)

	
	Мобилни клиники
	Услугата е многу корисна (4), и е донекаде достапна (3), додека квалитетот е исто така добар (4)

	
	Делење на хигиенски пакети
	Услугата е многу корисна (4), и е донекаде достапна (3), додека квалитетот е исто така добар (4)


Улогата на ЕЛС во услови на бегалската криза како општина Бутел била минимална односно скоро и да немало никаква поддршка ниту пак изградена политика.  Во ниту еден од објектите за детски градинки нема запишано деца на бегалци во изминатите 4 години. Воедно ниту еден од објектите на детската градинка нема капацитет да обезбеди настава на деца на мајчин јазик, кој не е македонски или албански јазик, туку е англиски, француски, арапски и кинески. Во Основните училишта во Бутел нема запишани деца бегалци и нема капацитет за да одговори на барањата во бегалската криза. Скоро сите одговори на прашањата за политиките и услугите е негативен. 
	4. ПРЕПОРАКИ


· Почитување на Стандардните оперативни процедури кое ќе придонесе кон поефикасно спроведување на активностите на терен и за ова се потребни континуирани обуки за давателите на услуги.
· Почитување на Меѓународната и националната регулатива како меѓународен и национален механизам, која се однесува на почитување на човечките права и слободи
· Усогласување на националното законодавство со правото на ЕУ во областите азил и миграција, како и постојано ажурирање на подзаконските акти кои би биле решение на секојдневните препреки кои што се појавуваат при практичната примена на легистаивните решенија во областите азил и миграција. Воедно националната правна рамка која што е создадена за областите азил и миграција потребна е нејзина  ефикасна и ефективна имплементација. Со тоа Република Македонија би била се поблиску до квалитетот на услугите кои што ги нуди заедничкиот Европски систем за азил во рамките на ЕУ.
· Изготвување на СОП за регистрација и водење на постапка по поднесено барање за признавање право на азил
· Воспоставување на база за податоци на барателите на право на азил за потребите на Секторот за азил во рамките на ИБАС.
· Спроведување на меѓуинституционална обука на службениците во институциите кои што се надлежни во областа на азил и миграција
· Примена на новиот Закон за странци (одложена примена во 2019 година)

